
Transcription du poeme

TexteMon doulx amy pour qui metz et desplye
Tous mes cing sens helas je les emplye

A vous aymer ainsi que suis contraincte

Et qu’il soit vray je n’en ay paour ne crainte
Desir me croist et amour multiplie.

Car j'en ay tant ma volunté remplie

Que puis qu'il fault que ce mot je publie
Femme ne voy qui soit ainsi attaincte

Mon amy.

Sans point mentir celle ou cil qui se lye

En bonne amour certes a tard oublie

Ce que j’en dis, helas ce n’est pas fainte
Adjoustez foy a ma paovre complaincte
Venez moy veoir humblement vous supplie
Mon amy.

